
Xuquuqgda Bukaanka ee Isbitaallada Minnesota

Ujeeddada Sharciga

Ujeeddada sharcigan waa in la dhiirrigeliyo danaha iyo fayo-qabka bukaannada ku jira xarumaha daryeelka
caafimaadka, mana laga gaadi karo ama laga tanaasuli karo xuquugda bukaanka shuruud ahaan gelitaanka
isbitaalka. Ilaaliyaha ama masuulka sharci ee bukaanka, ama qof daneeya bukaanka haddii uusan jirin ilaaliye
ama masuul sharci, ayaa xaq u leh inuu dalbado hirgelinta xugquuqdan isaga oo ku hadlaya magaca bukaanka.
Qof daneeya bukaanka ayaa sidoo kale dalban kara hirgelinta xuquuqdan xitaa haddii bukaanku leeyahay
ilaaliye ama masuul sharci, iyada oo loo marayo hay’adaha maamul ama maxkamadda degmada ee leh
awoodda ku habboon. Xarunta daryeelka caafimaadka, inta lagu jiro geeddi-socodka dacwadda hirgelinta
xuquugda, waxay si daacadnimo ah ugu hoggaansami kartaa tilmaamaha ilaaliyaha ama masuulka sharci.
Xuquuqda madaniga iyo diimeed ee bukaanka oo dhan — 00 ay ku jirto xaga uu u leeyahay go’aanno
shakhsiyeed oo madax-bannaan iyo in uu helo xog ku saabsan xulashooyinka uu leeyahay — lama xadidi karo.
Xarunta daryeelka caafimaadkuna waa inay dhiirrigelisaa oo ka caawisaa bukaanka in uu si buuxda ugu
dhagmo xuquugqdiisa intii suurtagal ah.

Qeexid

Bukaan” waxaa loola jeedaa qof si degdeg ahaan la seexiyo xarun daryeel caafimaad oo muddo ka badan 24
saacadood, ujeeddaduna tahay baaris xanuun ama daaweyn la xiriirta caafimaadka jirka ama maskaxda ee
gofkaas. Waxa kale oo bukaan loo tixgeliyaa qof hela adeegyo daryeel caafimaad xarun galliin bukaan-socod
ah ama xarun dhalmo oo shati haysata oo aan isbitaal ahayn. Sidoo kale waxaa bukaan ah qof lagu seexiyo
barnaamij daaweyn oo ku saleysan isbitaal (deggenaansho) oo bixiya daaweyn carruur ama dhallinyaro gaba
dhibaatooyin shucuuryeed. Waxaa kale oo bukaan ah qof lagu seexiyo barnaamij daaweyn xanuunka
isticmaalka maandooriyaha oo shatiyeysan sida ku xusan Xeerarka Minnesota Cutubka 2960
(https://www.revisor.mn.gov/rules/2960/), qaybo 2960.0430 ilaa 2960.0490. Ugu dambayn, bukaan waxaa
loo agoonsan yahay gof hela daaweyn caafimaad maskaxeed ama daaweyn la xiriirta isticmaalka
maandooriyaha gaab bukaan-socod ah, ama ku jira barnaamij taageero bulsho ama barnaamij kale oo ku
saleysan bulshada..

Bayaanka Siyaasadda Dadweynaha

Waxaa si cad loo caddeynayaa in ay tahay siyaasadda dadweynaha ee gobolkan in danaha bukaan kasta la
ilaaliyo, iyada oo la tixraaxayo Xeerka Xuquuqda Bukaanka, kaas oo ka kooban doona xuquugo ay ku jiraan,
balse aanan ku koobnayn, xuquugda lagu geexay godobkan.

Macluumaadka Xuquuqda

Marka la gaabilayo bukaan, bukaanku wuxuu xaq u leeyahay in lagu wargeliyo in ay jiraan xuguuqo sharci ah
oo loogu talagalay ilaalintiisa inta uu ku jiro xarunta, ama inta uu ku jiro geeddi-socodka daaweyntiisa iyo
daryeelkiisa marka uu ku sugan yahay bulshada, isla markaana xuquuqgdaas lagu siinayo goraal ahaan.
Bukaannada ku jira barnaamijyada deggenaanshaha (residential programs), qofka da’diisu tahay 16 sano ama
ka weyn wuxuu xaqg u leeyahay inuu codsado sii-deyn sida ku xusan Xeerarka Minnesota, Qodobka 253B.04,

fargaddiisa 2 (https://www.revisor.mn.gov/statutes/cite/253B.04). Qoraalka xuquuqgda waa inuu sidoo kale ku
jiraa magacyada iyo lambarada taleefannada shagsiyaadka iyo ururrada bixiya u-doodid iyo adeegyo sharci oo
loogu talagalay bukaannada ku jira barnaamijyada deggenaanshaha. Waa in la sameeyaa wax-ka-gabashooyin
macquul ah si loogu fududeeyo dadka gaba naafonimada isgaarsiinta iyo dadka ku hadla luugad aan ahayn
Ingiriisi. Siyaasadaha hadda jira ee xarunta, natiijooyinka kormeerka ee hay’adaha caafimaadka ee heer gobol
iyo heer degmo, iyo sharraxaad dheeraad ah oo ku saabsan qoraalka xuguuqda waa in loo heli karaa
bukaannada, deggeneyaasha, ilaaliyayaashooda ama wakiilladooda ay doorteen marka ay codsi macquul ah u
gudbiyaan maamulaha ama shagsi kale oo loo xilsaaray, iyada oo waafagsan Xeerarka Minnesota Cutubka 13
(https://www.revisor.mn.gov/statutes/cite/13), ee Xeerka llaalinta Xogta, iyo Xeerarka Minnesota, qodobka
626.557 (https://www.revisor.mn.gov/statutes/cite/626.5572), ee la xiriira dadka waaweyn ee nugul.

Dhagan Wanaagsan iyo Ixtiraam

Bukaanka wuxuu xaq u leeyahay in loola dhagmo si edeb leh oo xushmad leh, lana ixtiraamo shakhsiyaddiisa
gaarka ah, iyada oo ay sidaas sameynayaan shagaalaha ama dadka bixiya adeegyada xarunta.

Daryeel Caafimaad oo Ku Habboon

Bukaanka wuxuu xaq u leeyahay daryeel caafimaad iyo daryeel shakhsiyeed oo ku habboon baahidiisa gaarka
ah. Xuguuqgdan way xaddidan tahay marka adeegga aan laga bixin karin ama aan lagu magdhabayn karin ilo
dadweyne ama kuwo gaar loo leeyahay.

Aqgoonsiga Dhakhtarka, Kalkaalisada Takhasus Sarre leh, ama Kaaliyaha
Dhakhtarka

Bukaanka wuxuu xaq u leeyahay in qoraal ahaan lagu siiyo magaca, cinwaanka shagada, lambarka taleefanka,
iyo takhasuska, haddii uu jiro, ee dhakhtarka, kalkaalisada takhasuska sare leh (Advanced Practice Registered
Nurse), ama kaaliyaha dhakhtarka (Physician Assistant) ee mas’uulka ka ah isku-duwidda daryeelkiisa. Haddii
ay jirto xaalad caafimaad oo aan habboonayn in macluumaadkan si toos ah loo siiyo bukaanka, sida lagu
diiwaangeliyey diiwaanka daryeelka bukaanka ee uu qoray dhakhtarka, kalkaalisada takhasuska sare leh, ama
kaaliyaha dhakhtarka ee daryeelka haya, macluumaadkaas waa in la siiyaa ilaaliyaha bukaanka ama qof kale oo
uu bukaanka u xilsaaray inuu matalo.

Xiriirka Adeegyada Caafimaadka Kale

Bukaanka hela adeegyo ay bixiyaan adeeg-bixiye dibadda ah wuxuu xaq u leeyahay, marka uu codsado, in loo
sheego aqoonsiga adeeg-bixiyahaas. Macluumaadku waa inuu ka koobnaadaa magaca adeeg-bixiyaha dibadda
ah, cinwaankiisa, iyo sharraxaad ku saabsan adeegga la bixin karo. Haddii ay jirto xaalad caafimaad oo aan
habboonayn in macluumaadkan si toos ah loo siiyo bukaanka, sida lagu diiwaangeliyey diiwaanka daryeelka
bukaanka ee uu qoray dhakhtarka daryeelka haya, kalkaalisada takhasuska sare leh, ama kaaliyaha
dhakhtarka, macluumaadkaas waa in la siiyaa ilaaliyaha bukaanka ama qof kale oo uu bukaanka u xilsaaray
inuu matalo.

Macluumaadka Daaweynta

Bukaanka wuxuu xaq u leeyahay in dhakhtarkiisa, kalkaalisada takhasuska sare leh, ama kaaliyaha dhakhtarka
ay siiyaan macluumaad dhammeystiran oo casri ah 0o ku saabsan ogaanshihiisa, daaweyntiisa,
doorashooyinka kale ee suurtagalka ah, khataraha, iyo saadaasha mustagbalka, sida uu farayo waajibaadka
sharci ee saaran dhakhtarka, kalkaalisada takhasuska sare leh, ama kaaliyaha dhakhtarka ee ah in ay xogta
shaaciyaan. Macluumaadkan waa in lagu bixiyaa erayo iyo luugad uu bukaanka si macquul ah u fahmi karo.
Bukaanka waxaa la socon kara xubin qoyska ka mid ah ama wakiil kale oo uu doortay, ama labadaba.
Macluumaadkan waa inuu sidoo kale ka koobnaadaa natiijooyinka caafimaad ama kuwa nafsiyeed ee
waaweyn ee la filan karo ee ka dhalan kara daaweynta iyo beddelaaddeeda. Haddii ay jirto xaalad caafimaad
00 aan habboonayn in macluumaadkan si toos ah loo siiyo bukaanka, sida lagu diiwaangeliyey diiwaanka
caafimaadka ee bukaanka ee uu qoray dhakhtarka daryeelka haya, kalkaalisada takhasuska sare leh, ama
kaaliyaha dhakhtarka, macluumaadkaas waa in la siiyaa ilaaliyaha bukaanka ama qof kale oo uu bukaanka u
xilsaaray inuu matalo. Qof kasta wuxuu xaq u leeyahay inuu diido helitaanka macluumaadkan.

Bukaanka kasta oo gaba nooc kasta oo kansarka naasaha ah wuxuu xaq u leeyahay in si buuxda loogu
wargeliyo, ka hor ama wakhtiga la qaabilayo iyo inta uu ku jiro daryeelka, dhammaan hababka daaweynta ee
wax-ku-oolka ah ee kale ee uu yagaanno dhakhtarka daryeelka haya, kalkaalisada takhasuska sare leh, ama
kaaliyaha dhakhtarka. Tan waxaa ka mid ah daaweynta qgalliin, shucaac, ama kiimiko (chemotherapy), ama
isku-darrooyinka daaweynta, iyo khataraha la xiriira mid kasta oo ka mid ah hababkaas.

Ka-Qaybgalka Qorshaynta Daaweynta / Ogeysiinta Xubnaha Qoys

Bukaanka wuxuu xaq u leeyahay inuu ka qaybqgaato gorshaynta daryeelkiisa caafimaad. Tani waxaa ka mid ah
fursadda uu kula hadli karo daryeel-bixiyeyaasha gaarka ah ee ku lugta leh daaweyntiisa, fursadda uu ku
codsan karo uguna ka qaybgaadan karo shirarka rasmiga ah ee daryeelka, iyo xaga uu u leeyahay inuu ku daro
xubno qoys, wakiillo kale oo uu doortay, ama labadaba. Marka bukaanka uusan awoodin inuu goob-joog ka
nogdo, dadkaas waa lagu dari karaa shirarka noocaas ah. Wakiilka uu bukaanka doorto waxaa ku jiri kara
umuliso (doula) uu isagu doortay.

Haddii bukaanka marka uu gelayo xarunta uu miyir-beel yahay, ku jiro xaalad kooma, ama uusan awoodin inuu
isgaarsiiyo, xaruntu waa inay sameysaa dadaallo macquul ah si ay ugu wargeliso xubin goys ama qof uu
bukaanka qoraal ahaan u magacaabay in lala soo xiriiro xaalad degdeg ah in bukaanka la seexiyey xarunta.
Xaruntu waa inay u oggolaataa xubinta goyska inay ka gaybgaadato qorshaynta daaweynta, ilaa ay xaruntu
ogaatay ama ay jirto sabab ay ku rumeyso in bukaanka uu leeyahay dardaaran hore oo ansax ah oo ka hor
imanaya arrintaas, ama haddii ay ogaatay in bukaanka uu qoraal ahaan u caddeeyey inuusan rabin in xubin
goys lagu daro qgorshaynta daaweynta. Ka dib marka la ogeysiiyo xubin goys balse ka hor inta aan loo
oggolaanin ka-gaybgalka gorshaynta daaweynta, xaruntu waa inay sameysaa dadaallo macquul ah oo
waafaqgsan dhaganka caafimaad ee la agbali karo si loo ogaado in bukaanka uu sameeyey dardaaran hore oo la
xiriira go’aannada daryeelkiisa caafimaad.

Dadaallada macquulka ah waxaa ka mid ah:
1) in la baaro alaabta gaarka ah ee bukaanka;

2) inla baaro diiwaannada caafimaadka ee bukaanka ee ku jira gacanta xarunta;

3) in la weydiiyo gof kasta oo lala soo xiriiro xaalad degdeg ah ama xubin qoys oo lala soo xiriiray iyadoo la
raacayo godobkan haddii bukaanka uu sameeyey dardaaran hore iyo haddii bukaanka uu leeyahay
dhakhtar, kalkaalisada takhasuska sare leh, ama kaaliyaha dhakhtarka uu caadi ahaan u tago daryeel; iyo

4) in la weydiiyo dhakhtarka, kalkaalisada takhasuska sare leh, ama kaaliyaha dhakhtarka uu bukaanka caadi
ahaan u tago daryeel, haddii la og yahay, in bukaanka uu sameeyey dardaaran hore. Haddii xaruntu ay
ogeysiiso xubin qoys ama gof loo magacaabay xaalad degdeg ah ama ay u oggolaato xubin qoys inuu ka
gaybqgaato gorshaynta daaweynta iyadoo la raacayo godobkan, xaruntu mas’uul kama nogonayso wax
magdhow ah oo bukaanka ah oo ku saleysan sheegasho ah in ogeysiinta xubinta qoyska ama qofka
xaaladda degdegga ah, ama ka-gaybgalka xubinta qoyska, uu ahaa mid aan habboonayn ama ku
xadgudbay xuquugda asturnaanta bukaanka. Marka ay sameyneyso dadaallo macquul ah si ay u ogeysiiso
xubin qoys ama gof loo magacaabay xaalad degdeg ah, xaruntu waa inay isku daydaa inay agoonsato
xubnaha goyska ama qofka xaaladda degdegga ah iyada oo eegaysa alaabta gaarka ah ee bukaanka iyo
diiwaannada caafimaadka ee bukaanka ee ku jira gacanta xarunta. Haddii xaruntu ku guuldareysato inay
ogeysiiso xubin qoys ama gof loo magacaabay xaalad degdeg ah muddo 24 saacadood gudahood ah ka dib
gelitaanka, xaruntu waa inay ogeysiisaa hay’adda adeegyada bulshada ee degmada ama hay’adda fulinta
sharciga ee deegaanka in bukaanka la seexiyey xarunta isla markaana aan la awoodin in la ogeysiiyo xubin
goys ama qof loo magacaabay xaalad degdeg ah. Hay’adda adeegyada bulshada ee degmada iyo hay’adda
fulinta sharciga ee deegaanka waa inay ka caawiyaan xarunta aqoonsiga iyo ogeysiinta xubin qoys ama gof
loo magacaabay xaalad degdeg ah. Hay’ad adeeg bulsho oo degmo ama hay’ad fulinta sharci oo ka caawisa
xarun hirgelinta godobkan mas’uul kama nogonayso bukaanka wax magdhow ah oo ku saleysan ogeysiinta
xubin qoys ama qof xaalad degdeg ah.

Qofka Taageerada Loo Doortay

Bukaanka wuxuu xaq u leeyahay, ugu yaraan, inuu yeesho hal qof oo taageero ah oo uu isagu doorto, oo ay ku
jiraan laakiin aan ku koobnayn bukaanka uurka leh, kaas oo si jir ahaan ah ula joogi kara bukaanka inta uu
helayo adeegyada daryeelka caafimaadka, oo ay ku jirto muddada uu ku jiro isbitaalka.

“Qofka taageerada loo doortay” waxaa loola jeedaa qof kasta oo uu bukaanka doorto si uu u siiyo taageero iyo
raaxo, waxaana ka mid nogon kara, balse aan ku koobnayn, lammaanaha bukaanka, sayga ama xaaska, xubin
goys, ama qof kale oo xiriir dhow la leh bukaanka. Umulisooyinka shahaadaysan (certified doulas) iyo
umulisooyinka dhaganka (traditional midwives) laguma xisaabinayo xadka hal gof ee taageerada loo doortay.

Xaruntu waxay xaddidi kartaa ama mamnuuci kartaa joogitaanka qofka taageerada loo doortay qolalka
daaweynta, qolalka hawlgallada, ama golalka galliinka marka xaddidaaddaas ama mamnuuciddaas ay si adag
lagama maarmaan ugu tahay in la ilaaliyo heerka daryeelka caafimaad ee ku habboon. Xaruntu sidoo kale way
xaddidi kartaa ama mamnuuci kartaa joogitaanka gofka taageerada loo doortay haddii qofkaas uu ku dhagmo
si rabshad leh ama khatar ku ah dadka kale. Xaddidaad kasta ama mamnuucid kasta oo ay xaruntu saarto
gofka taageerada loo doortay waxay hoos imanaysaa habraaca cabashooyinka gudaha ee qoraalka ah ee
xarunta.

Joogteynta Daryeelka

Bukaanka wuxuu xaq u leeyahay in loo daryeelo si leh joogteyn macquul ah iyo in shagaalaha loo gqoondeeyo si
joogto ah inta ay oggolaanayaan siyaasadaha xarunta.

Xaga Diidmada Daryeelka

Bukaanka awood u leh go’aan-gaadashada wuxuu xaq u leeyahay inuu diido daaweyn ku saleysan
macluumaadka lagu geexay qaybta kore ee “Macluumaadka Daaweynta.” Haddii ay dhacdo in bukaanka uusan
awoodin inuu fahmo xaaladda, balse aan sharci ahaan lagu xukumin inuusan awood u lahayn go’aan-
gaadasho, ama marka shuruudaha sharcigu xaddidaan xaga diidmada daaweynta, xaaladaha iyo duruufahaas
waa in si buuxda loogu diiwaangeliyo diiwaanka caafimaadka ee bukaanka, sida uu qoray dhakhtarka
daryeelka haya, kalkaalisada takhasuska sare leh, ama kaaliyaha dhakhtarka.

Cilmi-baarista Tijaabada ah

Bukaanka wuxuu xaq u leeyahay in la siiyo oggolaansho goraal ah oo xog-ogaal ah ka hor inta uusan ka
gaybgelin cilmi-baaris tijaabo ah. Bukaanka sidoo kale wuxuu xaqg u leeyahay inuu diido ka-gaybgalka cilmi-
baarista. Oggolaanshaha ama diidmada labadaba waa in lagu diiwaangeliyo diiwaanka daryeelka shakhsiyeed
ee bukaanka.

Ka-Xornaanta Tacaddiga

Bukaanka wuxuu xaq u leeyahay inuu ka madax-bannaanaado tacaddiga sida lagu geexay Xeerka Ilaalinta
Dadka Waaweyn ee Nugul (Vulnerable Adults Protection Act). “Tacaddi” waxaa loola jeedaa ficillada lagu
geexay Xeerka Minnesota, Qodobka 626.5572, fargaddiisa 15
(https://www.revisor.mn.gov/statutes/cite/626.5572) ama fal ula kac ah oo aan daaweyn ahayn oo keena
xanuun ama dhaawac jireed, ama dhagan joogto ah oo loogu talagalay in lagu abuuro dhibaato maskaxeed
ama mid shucuureed. Bukaanka kasta sidoo kale waa inuu ka xoroobaa xakameyn kiimiko ama jireed oo aan
daaweyn ahayn, marka laga reebo xaalado degdeg ah oo si buuxda loo diiwaangeliyey, ama marka si qoraal ah
loo oggolaado ka dib baaritaan uu sameeyo dhakhtarka bukaanka, kalkaalisada takhasuska sare leh, ama
kaaliyaha dhakhtarka, muddo cayiman oo xaddidan, oo keliya marka ay lagama maarmaan tahay in laga
ilaaliyo bukaanka inuu is-dhaawaco ama uu waxyeelleeyo dadka kale.

Asturnaanta Daaweynta

Bukaanka wuxuu xaq u leeyahay in si ixtiraam leh loo ilaaliyo asturnaantiisa marka ay timaaddo barnaamijkiisa
daryeel caafimaad iyo mid shakhsiyeed. Wadahadallada kiiska, la-tashiyada, baaritaannada, iyo daaweynta
waa kuwo garsoodi ah waana in si edeb leh oo garsoodi ah loo fuliyo. Asturnaanta waa in la ilaaliyaa inta lagu
jiro isticmaalka musqusha, qubayska, iyo hawlaha kale ee nadaafadda shakhsiyeed, marka laga reebo
xaaladaha loo baahan yahay badbaadada bukaanka ama caawimaad.

Sirta Diiwaannada

Bukaanka wuxuu xaq u leeyahay in la hubiyo in dilwaannadiisa shakhsiyeed iyo caafimaad si garsoodi ah loola
dhagmo, wuxuuna oggolaan karaa ama diidi karaa in diiwaannadaas loo gudbiyo qof kasta oo ka baxsan

xarunta. Nuqullada diiwaannada iyo macluumaadka qoraalka ah ee laga soo gaatay diiwaannada waa in la heli
karaa iyada oo waafagsan godobkan iyo Xeerarka Minnesota Cutubka 144
(https://www.revisor.mn.gov/statutes/cite/144), gaar ahaan Xeerka Diiwaannada Caafimaadka ee Minnesota
(Minnesota Health Records Act) Qodobbada 144.291 ilaa 144.298. Xuguuqdan ma khusayso baaritaannada
cabashooyinka iyo kormeerka ay sameeyaan Waaxda Caafimaadka, marka ay sidaas farayaan heshiisyada
lacag-bixinta ee dhinac saddexaad, ama marka sharci kale sidaas dhigayo.

Shaacinta Adeegyada La Heli Karo

Bukaanka wuxuu xaq u leeyahay in lagu wargeliyo, ka hor ama wakhtiga la gqaabilayo iyo inta uu ku jiro
daryeelka, adeegyada ku jira kharashka maalinlaha ah ama giimaha golalka ee aasaasiga ah ee xarunta, iyo in
la ogeysiiyo in ay jiraan adeegyo kale oo lagu heli karo kharash dheeraad ah. Xaruntu waa inay sameysaa
dadaal kasta oo macquul ah si ay uga caawiso bukaanka helitaanka macluumaad ku saabsan in barnaamijka
Medicare ama barnaamijka gargaarka caafimaadka (Medical Assistance) uu bixin doono gaar ama dhammaan
adeegyadaas la soo sheegay.

Adeeg Jawaab Degdeg ah

Bukaanka wuxuu xaq u leeyahay in si degdeg ah oo ku filan looga jawaabo su’aalihiisa iyo codsiyadiisa.

Asturnaanta Shakhsiyeed

Bukaanka wuxuu xaq u leeyahay in si buuxda loo tixgeliyo asturnaantiisa, shakhsiyaddiisa gaarka ah, iyo
agoonsigiisa dhagan, sida ay ula xiriiraan fayo-gabkiisa bulsheed, diimeed, iyo mid nafsiyeed.

Cabashooyinka

Bukaanka wuxuu xaq u leeyahay in la dhiirrigeliyo lana caawiyo, inta uu ku jiro xarunta ama inta uu socdo
daaweyntiisu, si uu u fahmo una adeegsado xuquugqdiisa sida bukaan iyo muwaadin. Bukaanka wuxuu cabbiri
karaa cabashooyin wuxuuna soo jeedin karaa isbeddello lagu sameeyo siyaasadaha iyo adeegyada xarunta
isaga oo la hadlaya shagaalaha xarunta ama cid kale oo uu doorto, isaga oo aan la kulmin xannibaad, faragelin,
ku-qasbid, takoorid, ama aargoosi, 00 ay ku jirto hanjabaad ah in laga saaro xarunta. Bukaanka wuxuu sidoo
kale xaq u leeyahay inuu ku arko meel si cad u muugata habraacyada cabashooyinka ee xarunta, iyo
cinwaannada iyo lambarada taleefanka ee Xafiiska Cabashooyinka Xarunta Caafimaadka (Office of Health
Facility Complaints, OHFC) iyo wakiilka daryeelka guryaha waayeelka ee deegaanka sida uu dhigayo Xeerka
Americans Older Act, Qodobka 307(a)(12), kuwaas oo lagu dhejinayo meel si cad loo arki karo.

Xarun kasta oo daryeel bukaan-jiif degdeg ah, barnaamij kasta oo deggenaansho ah, iyo xarun kasta oo
shaqaaleysiisa in ka badan laba qof oo bixisa adeegyo caafimaad maskaxeed oo bukaan-socod ah waa inay
lahaataa habraac cabasho oo gudaha ah oo goraal ah, kaas oo ugu yaraan geexaya habka la raacayo,
tilmaamaya wagtiyada kama dambaysta ah oo ay ku jiraan wagqtiyada ay xaruntu ka jawaabayso, siinaya
bukaanka fursad uu ku helo caawimada u-doodaha, ku waajibinaya in cabashooyinka qoraalka ah laga bixiyo
jawaab goraal ah, isla markaana hubinaya in go’aan waqti ku habboon ay gaarto cid go’aan gaade ah oo
dhexdhexaad ah haddii cabashada si kale loo xallin waayo.

U hoggaansanaanta isbitaallada, barnaamijyada deggenaanshaha ee ah barnaamijyo daaweyn aasaasi ah oo
ku saleysan isbitaal, iyo xarumaha galliin bukaan-socod ah Xeerarka Minnesota, Qodobka 144.691
(https://www.revisor.mn.gov/statutes/cite/144.691) ee Habraacyada Cabashooyinka, iyo u hoggaansanaanta
ururrada daryeelka caafimaadka ee nidaamsan (health maintenance organizations) ee Xeerarka Minnesota,
Qodobka 62D.11 (https://www.revisor.mn.gov/statutes/cite/62D.11) ee Nidaamka Cabashooyinka, waxaa loo
agoonsanayaa inay buuxinayaan shuruudda lahaanshaha habraac cabasho oo gudaha ah oo goraal ah.

Asturnaanta Isgaarsiinta

Bukaanka wuxuu xaq u leeyahay inuu si gaar ah ula xiriiri karo una la macaamili karo dadka uu isagu doorto,
wuxuuna geli karaa kana bixi karaa xarunta sida uu rabo, marka laga reebo xaaladaha uu oggol yahay Xeerka
Ballan-gaadka Minnesota (Minnesota Commitment Act). Bukaanka wuxuu xaq u leeyahay inuu helo,
kharashkiisa, qalabka wax lagu qoro, waraaqo, iyo boosto. Wargadaha gaarka ah waa in la diraa iyada oo aan
faragelin lagu samayn lana gaabilaa iyada oo aan la furin, haddii aanay jirin sabab caafimaad ama barnaamij oo
ka soo horjeedda, taas oo si cad loogu diiwaangeliyey diiwaanka caafimaadka ee uu goray dhakhtarka ama
kalkaalisada takhasuska sare leh. Waa in la helaa taleefan uu bukaanka ku wici karo kuna heli karo wicitaanno
isla markaana si gaar ah ula hadli karo, ama waa in la sameeyaa gabangaabo macquul ah oo lagu ilaalinayo
asturnaanta wicitaanka haddii xaruntu aysan awoodin inay bixiso goob wicitaan oo gaar ah. Marka la
gaabilayo bukaanka xarun ay sharciga federaalku ka mamnuucayo shaacinta aan la oggolaan ee agoonsiga
bukaanka ee loo sheego dadka soo waca ama booqgdayaasha, bukaanka, ama ilaaliyaha ama masuulka sharci
ee bukaanka, wuxuu xaq u leeyahay in la siiyo fursad uu ku oggolaado in la shaaciyo joogitaanka bukaanka ee
xarunta si loogu sheego dadka soo waca ama booqdayaasha. llaa inta ay suurtagal tahay, ilaaliyaha ama
masuulka sharci ee bukaanka waa inuu tixgeliyaa aragtida bukaanka ee ku saabsan shaacinta joogitaankiisa
xarunta. Xuguuqdan waa la xaddidi karaa marka ay caafimaad ahaan aan habboonayn, sida lagu
diiwaangeliyey diiwaanka daryeelka bukaanka ee uu qoray dhakhtarka daryeelka haya ama kalkaalisada
takhasuska sare leh. Xuquugdan sidoo kale waa la xaddidi karaa si waafagsan qorshaha ka-hortagga
xadgudubka ee barnaamijka xarunta, sida ku xusan Xeerka Minnesota, Qodobka 626.557, fargaddiisa 14 (b)
(https://www.revisor.mn.gov/statutes/cite/626.557).

Hantida Shakhsiyeed

Bukaanka wuxuu xaqg u leeyahay inuu haysto una isticmaalo dharkiisa iyo alaabtiisa gaarka ah inta ay booska
oggolaanayaan, haddii aanay ku xadgudbayn xuquugda bukaannada kale, isla markaana haddii aanay jirin
sabab caafimaad, badbaado, ama barnaamij oo ka soo horjeedda, taas oo si cad loo diiwaangeliyey. Bukaanka
wuxuu xag u leeyahay in alaabtaas lagu hayo meel dhexe oo qufulan ama lagu keydiyo meel gaar ah oo
gufulan si loo ilaaliyo badbaadadooda. Xaruntu way bixin kartaa, balse khasab kuma aha, magdhow ama
beddelid alaab luntay ama la xaday.

Adeegyada Loo Qabto Xarunta

Bukaanka wuxuu xaq u leeyahay inuusan gaban wax shaqo ah ama adeegyo loogu talagalay xarunta, haddii
aan hawlahaas lagu darin ujeeddooyin daaweyn ah isla markaana si habboon loogu xiriirin yoolalka ku qoran
diiwaanka caafimaadka shakhsiyeed ee bukaanka.

Xaga La-Xiriirka iyo La-Macaamilka

Marka la gaabilayo bukaanka xarun ay sharciga federaalku ka mamnuucayo shaacinta aan la oggolaan ee
macluumaadka agoonsiga bukaanka ee loo sheego dadka soo waca ama boogdayaasha, bukaanka, ama
ilaaliyaha ama masuulka sharci ee bukaanka, wuxuu xaq u leeyahay in la siiyo fursad uu ku oggolaado in la
shaaciyo joogitaanka bukaanka ee xarunta si loogu sheego dadka soo waca ama booqgdayaasha. Ilaa inta ay
suurtagal tahay, ilaaliyaha ama masuulka sharci ee bukaanka waa inuu tixgeliyaa aragtida bukaanka ee ku
saabsan shaacinta joogitaanka bukaanka ee xarunta.

Marka la gaabilayo bukaanka, bukaanka, ama ilaaliyaha ama masuulka sharci ee bukaanka, waa in la siiyo
fursad uu ku magacaabo qof aan gqaraabo ahayn oo yeelanaya xaaladda qofka ugu dhow (next of kin) ee
bukaanka marka ay timaaddo boogashada iyo gaadashada go’aannada daryeelka caafimaadka.
Magacaabistaas waa in lagu daraa diiwaanka caafimaadka ee bukaanka. Marka ay timaaddo gaadashada
go’aan caafimaad, dardaaranka daryeelka caafimaadka ama magacaabista wakiilka daryeelka caafimaadka sida
ku xusan Xeerarka Minnesota Cutubka 145C (https://www.revisor.mn.gov/statutes/cite/145C) ayaa ka
sarreynaya magacaabista lagu sameeyo qodobkan. Qofka aan garaabada ahayn waxaa sidoo kale sidaas u
agoonsan kara bukaanka laftiisa ama qoyska bukaanka.

Adeegyada llaalinta Xuquuqda iyo U-Doodista

Bukaanka wuxuu xaq u leeyahay helitaan macquul ah wakhtiyo macquul ah oo uu kula xiriiro adeegyada jira ee
ilaalinta xuquuqda iyo adeegyada u-doodista, si bukaanka loo siiyo caawimaad ku saabsan fahamka,
adeegsiga, iyo ilaalinta xuquuqda lagu geexay gaybtan iyo sharciyada kale. Xuquugdan waxaa ka mid ah
fursadda uu bukaanka si gaar ah ula xiriiri karo wakiil ka socda adeegyada ilaalinta xuquugda ama adeegyada
u-doodista..

Go’doomin iyo Xakameyn

Bukaanka da’da yar ee lagu seexiyey barnaamij deggenaansho ah wuxuu xaqg u leeyahay inuu ka xoroobo
xakameyn jireed iyo go’doomin, marka laga reebo xaalado degdeg ah oo ay jirto suuragalnimo ah in bukaanka
uu si jireed u waxyeelleeyo naftiisa ama dadka kale. Habraacyadan looma adeegsan karo ujeeddooyin edbin
ah, si loo dhagan-geliyo xeerarka barnaamijka, ama si ay ugu fududaato shagaalaha. Go’doomin ama
xakameyn waxaa la isticmaali karaa oo keliya marka uu hore u oggolaado dhakhtar, kalkaalisada takhasuska
sare leh, kaaliyaha dhakhtarka, dhakhtar cilmi-nafsiyeed (psychiatrist), ama cilmi-nafsiga shatiga haysta, oo
keliya marka tallaabooyin ka dabacsan ay fashilmeen ama aanay suurtagal ahayn, isla markaana muddo
kooban oo lagama maarmaan ah oo keliya.

Qorshaha Daaweynta

Bukaanka da’da yar ee lagu seexiyey barnaamij deggenaansho ah wuxuu xaq u leeyahay gorshe daaweyn oo
goraal ah kaas oo si cad oo ku saleysan hab-dhagan u geexaya dhibaatooyinka kiiska, yoolalka saxda ah ee
gorshaha, iyo habraacyada la adeegsan doono si loo yareeyo muddada uu bukaanka u baahan yahay daryeel
bukaan-jiif ah. Qorshaha waa inuu sidoo kale caddeeyaa yoolalka la xiriira sii-daynta bukaanka ee xarun ka
dabacsan iyo tallaabooyinka iyo adeegyada daaweynta dabagalka ah, haddii ay habboon tahay. Inta ay
suurtagal tahay, bukaanka da’da yar iyo waalidiintiisa ama ilaaliyihiisa waa in lagu daraa diyaarinta qorshaha
daaweynta iyo qorshaha bixitaanka.

llooyinka

Su’aalaha ama cabashooyinka la xiriira daryeelka caafimaadka ama Xeerka
Xuguuqda Bukaanka ee Isbitaallada Minnesota waxaa loo diri karaa:

MINNESOTA BOARD OF MEDICAL PRACTICE
335 Randolf Ave., Suite 140

St. Paul, MN 55102
Medical.Board@state.mn.us

612-617-2130

OFFICE OF HEALTH FACILITY COMPLAINTS
(651) 201-4200/1-800-369-7994
health.ohfc-complaints@state.mn.us
Cinwaanka boostada:

Minnesota Department of Health

Office of Health Facility Complaints

P.O. Box 64970

St. Paul, MN 55164-0970

Su’aalaha ku saabsan helitaanka daryeelka ama suuragalnimada sii-dayn hore
waxaa loo diri karaa:

OFFICE OF OMBUDSMAN FOR LONG-TERM CARE

PO Box 64971

St. Paul, MN 55164-0971

1-800-657-3591 or 651-431-2555 (metro)

Office of Ombudsman for Long-Term Care (https://mn.gov/ooltc/)
MBA.OOLTC@state.mn.us

Minnesota Department of Health
Health Regulation Division

PO Box 64900

St. Paul, MN 55164-0900
651-201-4200
health.fpc-licensing@state.mn.us
www.health.state.mn.us

12/23/2025
Si aad macluumaadkan ugu hesho qaab kale, wac: 651-201-4200..

